
Ushbu toʻplam Oʻzbekiston Respublikasi Oliy ta’lim, fan va innovatsiyalar vazirining 2024-yil 27-
dekabrdagi 490-son buyrugʻi bilan oliy ta’lim tashkilotlari hamda ilmiy tashkilotlarda 2025-yilda 
oʻtkaziladigan xalqaro va respublika miqyosidagi ilmiy anjumanlar, simpoziumlar, seminarlar va boshqa 
ilmiy hamda ilmiy-texnik tadbirlar roʻyxati 2-ilovasiga muvofiq tasdiqlangan – 2025-yilda xalqaro 
miqyosida oʻtkaziladigan ilmiy va ilmiy-texnik tadbirlar rejasi asosida Samarqand davlat veterinariya 
meditsinasi, chorvachilik va biotexnologiyalar universiteti Nukus filialida 2025-yil 13-noyabr kuni – 
“Veterinariya meditsinasi va chorvachilikdagi dolzarb muammolar va ularning yechimlari” 
mavzusida oʻtkazilgan Xalqaro ilmiy va ilmiy-texnik konferensiyasi materiallari asosida tuzilgan.  

Konferensiyada, veterinariya sohasida faoliyat olib borayotgan universitet va filialarning professor-
o‘qituvchilari, ilmiy markazlarning va insitutlarning ilmiy xodimlari, doktorantlar, magistrantlar, iqtidorli 
yosh tadqiqotchilarning ilmiy-tadqiqot ishlariga bagʻishlangan maqolalar oʻrin olgan  

Toʻplamga kiritilgan maqolalar materiallarining toʻgʻriligi va haqqoniyligiga mualliflar mas’ul 
hisoblanadi.  

© Samarqand davlat veterinariya meditsinasi, chorvachilik va  
biotexnologiyalar universiteti Nukus filiali, 2025  

© “Golden Print Nukus” nashriyoti, 2025 

SIGIRLARDA BACHADON SUBINVALYUTSIYASINI KASALLIGINING 
RIVOJLANISHI 

 
Rejepbayev J.E., Taxirbekova D.B. 

Samarqand davlat veterinariya meditsinasi, chorvachilik va biotexnologiyalar universitetining 
Nukus filiali 

 
Kirish. Hayvonlarning salomatligini va mamlakatimiz hududining sog’lomligini 

ta’minlashda yuqori malakali va yuqori iqtisodiy samara beruvchi veterinariya xizmatini tashkil 
etish hamda uni amalga oshirish muhim ahamiyat kasb etadi. 

Respublikimiz mintaqasida kechayotgan iqtisodiy isloxotlar asosida yangi mulkchilikda 
shakllangan tipdagi xo’jaliklarni yaratish, bu xo’jaliklarni iqtisodiy va xususiy negizlarini ishlab 
chiqish shu asosida axolini oziq – ovqatga bo’lgan extiyojini qondirish, ma’naviy – mafkuraviy 
yangi dunyo qarashni shakllantirish katta ahamiyat kasb etadi. Sigirlarda bachadon 
subinvalyutsiyasi  kasalligi oqibatida  hayvonlar mahsuldorligining keskin pasayishi, ona 
hayvonlar reproduktiv xususiyatlarining yomonlashishi, qisir qolishi hisobiga fermer xo’jaliklari 
katta iqtisodiy zarar ko’rmoqda. 

Bachadonning subinvalyutsiyasi - deganda tuqqandan keyin bachadonni bepushtlik 
holatiga qaytishining sekinlashishi, ya’ni invalyusiyasining kechikishi tushiniladi. Kasallik barcha 
turdagi hayvonlarda, ko’pincha sigirlarda qayd etiladi. Bachadonning subinvalyusiyasi ayniqsa 
Respublikamizga chetdan keltirilayotgan mahsuldor sigirlar orasida ko’p uchramoqda 
(B.M.Eshburiev, 2012). 

Bachadon subinvalyutsiyasi paytida uning qisqaruvchanligi yo’qoladi, to’planib qolgan 
loxiyning chirishidan hosil bo’layotgan va unda rivojlanayotgan mikroorganizmlar ajratayotgan 
toksinlarning qonga so’rilishi organizmning zaharlanishi kuzatiladi. Bundan tashqari bachadon 
muskullari retraksiyasining kechikishi oqibatida uning degenerativ o’zgarishlari, tug’ruqdan 
keyingi sepsis jarayonining rivojlanishi xarakterli bo’ladi.  

Involyutsiya — bu tug’ruqdan keyin bachadon mushaklari qisqarib, uning o’lchami, 
og’irligi va ichki holati avvalgi (tug’ruqqacha) holatiga qaytish jarayoni. 

Subinvolyutsiya — bu jarayonning sekinlashuvi yoki to’liq amalga oshmasligidir. 
Sabablari. Ko’p bolali egizlik, homila oldi suyuqligining haddan tashqari ko’p bo’lishi, 

homilaning juda katta bo’lishi, gipofiz bezi orqa bo’lagi va yo’ldoshning funksional 
etishmovchiliklari bo’lishi mumkin. Kasallikning ikkilamchi sabablari bo’g’oz hayvonga 
matsionning etarli bo’lmasligi, noto’g’ri ishlatish, bir tomonlama oziqlantirish, etarlicha 
oziqlantirmaslik, ratsionda vitaminlar va mineral moddalarning etishmasligi hisoblanadi. 

Klinik belgilari. Jinsiy yo’llardan loxiy ajralishining to’xtashi va ayniqsa hayvon yotganda 
ko’p miqdorda ajralishi, tuqqandan keyingi birinchi kunda bachadondan ko’p miqdorda suyuq 
qonsimon, keyinchalik, to’q-jigarrang loxiy suyuqligi ajraladi. Ba’zan qon aralash loxiy suyuqligi 
2 haftagacha oqib turadi. Bu paytda o’rta bachadon arteriyasining vibratsiyasi saqlanib turishi 
mumkin.  

Hayvonning umumiy holatida jiddiy o’zgarish kuzatilmasada, umumiy holsizlanish, 
ishtahaning pasayishi, vaqti-vaqti bilan tana haroratining ko’tarilib turishi kuzatiladi. 

Qin shilliq pardasi shishgan, bachadon buyinchasi kanali ochiq bo’lib, tuqqandan keyingi 
10 kunda ham qo’l ketishi mumkin. Bachadon kattalashgan, uning devori bo’shashgan, ko’pincha 
bola rivojlangan shoxining flyuktuatsiyasi seziladi. Ba’zan sigirlarda korunkulalarni ham 
paypaslash mumkin. Massaj qilinganda bachadon deyarli qisqarmaydi (atoniya) tuxumdonlardan 
birida, asosan homila rivojlangan tomondagi tuxumdonda sariq tana borligi anqlanadi. 

Kasallik surunkali kechganda bachadondan loxiy ajralishi butunlay to’xtaydi va hayvonda 
hech qanday klinik o’zgarishlar kuzatilmaydi. Faqatgina ginekologik tekshirishlar o’tkazish orqali 
bachadonni kattalashganligi, devorining qalinlashishi va paypaslanganda qisqarmasligini aniqlash 
mumkin. Kasal hayvonda jinsiy siklni to’liqsiz bo’lishi, anofrodiziya yoki bir necha marta 
urug’lantirilishga qaramasdan bepusht bo’lishi kuzatiladi. 

Xulosa. O’tkazilgan tahlillar shuni ko’rsatadiki, sigirlarda bachadon subinvolyutsiyasi 
buzoqlashdan keyingi davrda eng ko’p uchraydigan reproduktiv kasalliklardan biri bo’lib, u 
hayvonning umumiy fiziologik holatiga, mahsuldorligiga va keyingi urug’lanish samaradorligiga 
salbiy ta’sir ko’rsatadi. Kasallikning asosiy sabablari noto’g’ri parvarish, yetarli harakatning 
yo’qligi, muvozanatsiz oziqlantirish, tug’ish jarayonidagi asoratlar hamda gigiyena qoidalariga 
rioya qilinmaslik bilan bog’liqdir. 

Bachadonning o’z holatiga qaytish jarayoni buzilganda, organizmda gormonal disbalans, 
yallig’lanish jarayonlari va infektsiyalar rivojlanishi kuzatiladi. Shu sababli subinvolyutsiyani erta 
aniqlash, to’g’ri davolash usullarini qo’llash va profilaktik choralarni amalga oshirish 
chorvachilikda yuqori iqtisodiy samaradorlikka erishish uchun muhim omil hisoblanadi. 

